
lantas mengadep pada 10 Radja acherat, hamba telah sembahken dengen hormat, Toewankoe poenja salam dan kiriman, marika trima ndengen soeka hati, ija membilang trima kasi djoega pada Toewankoe, Radja Giam Koen ada tanjak hamba poenja atsal dan nama, hamba toetoerken satoe persatoe dengen sabetoelnja, njang lantaran bini hamba mengantoeng diri, maka hamba trima mati menganter Toewankoe poenja kiriman; Radja Giam Koen prentah pada Malaekat aken bawak dateng bini hamba poenja aloes, maka di sitoe hamba djadi bisa rtemoe; Radja Giam Koen preksa dalem boekoe, laloe ija kata: „njang hamba dan bini hamba beloen mestinja mati, masieh ber'oemoer pandjang, ija prentah itoe Malaekat aken anter hamba berdoewa kombali di doenia, hamba djalan di depan, bini hamba djalan di belakang, hamba sekarang telah hidoep kombali, aken tetapi hamba tida bisa dapet taoe bini hamba hidoep ada di mana tempat.”

Keizer terlebieh kaget mendenger  poenja omongan njang di pengabisan tadi, karna sepandjang ija poenja bitjara ada satoe roepa pada „Kiongtjoe,” Keizer laloe menanjak: Radja „Giam Koen ada bitjara apa pada istrimoe? tatkala kamoe berdoewa hendak teranter kombali di doenia?”

Lauw Tjoan menjaoet: „Radja Giam Koen tida bitjara apa, tjoema hamba denger Malae-

